
Igandea, 
1994ko abuztuaren 14a IRITZIA 

Zanpaketak 
TXILLARDEGI 

EGUNKARIA: 
1994-VIII-1); 29. orrialdea 
'efemerideak' '1875: ma-
drilek ehun mila soldadu 
bildu zituen karlistei aurre 
egiteko'. 

Ohartxo bat, erreparagitza ; 1875 urruti 
baitago, eta karlismoaren kontuak, urrutiago. 

Hego Euskal Herrian 'ordenua' berrezar-
tzeko, euskal-herritar bakoitzeko 0,154 sol-
dadu (6,5 euskal herritar soldadu bakoitzeko). 
Gaurko zifratara ekarrita, 420.000 soldadu 
Hego Euskal Herrian 'bakea' eta 'ordenua' 
bermatzeko... Askotxo, ez da hala? 

Beste dato bat: 1876an, kondatzen zaigu-
nez, 'ezkertar españolek' gaina hartu zieten, 
lau borroka-urte latzen ondoren, 'eskuindar 
españolei'. 

Hots, 1875ean, indar armatu karlistetan 
% 80 ziren euskal-herritarrak: Hegoaldeko 
lau probintzietan bildutako bolondresez osa-
tuak. 

Zenbat ziren karlista gerrillari haiek? 
33.000 (horien artean 26.400 euskal-herritar). 
Gaurko zifrak: 109.000 euskal 'terrorista' 
(orduan 'faccioso' esan ohi zen), Madrilek 
antolatutako 'ejército regular' osoaren kontra 
(420.000 soldadu, esan dugunez). Lau ta bat. 

Eukal-herritarrok gerratea galdu: eta ge-
roztik. 1877az geroztik preseski. 'basconga-
dook', soldadutza egin behar, foru-institu-
zioak deseginik, aduana Ahuñemendian, eta 
abar. 

Bestela esanda: 'demokratikoki' español 
bihurtuak... 

Baina, tira, tira, kontu zaharrak dira horiek. 
Eta, gainera, 1876an, beharrik, 'progreok" 

nagusitu ginen. 
Bai, ba! 




